
玉石上品 

石膽 

原文 

味酸，寒。主明目，目痛；金創，諸癇痙；女子陰蝕痛，

石淋寒熱，崩中下血，諸邪毒瓦斯，令人有子。煉餌服之，

不老，久服，增壽神仙。能化鐵為銅，成金銀（《御覽》引

作合成）。一名畢石，生山谷。 

 

註釋 

     《吳普》曰︰石膽，神農︰酸，小寒；李氏︰小寒；桐君︰辛，有毒；扁

鵲︰苦，無毒  

（   《御覽》引云︰一名黑石，一名銅勒，生羌道或名青山，二月瘐子、辛丑

采）。  

   《名醫》曰︰一名黑石，一名棋石，一名銅勒，生羌道、羌裡、句青山。二

月瘐子、辛丑日采。  

   案︰《范子計然》云︰石膽，出隴西羌道。陶弘景云︰《仙經》一名立製石，

《周禮》瘍醫︰凡療瘍，以五毒攻之；鄭云︰今醫方有五毒之藥，作之合黃 ，

置石膽、丹沙、雄黃、礬石、磁石其中，燒之三日三夜，其煙上著，以雞羽掃取

之以注創，惡肉破骨則盡出，《圖經》曰︰故翰林學士楊億嘗筆記直史館楊 ，有

瘍生於頰，人語之，依鄭法合燒，藥成。注之瘡中，遂愈。信古方攻病之速也。 

 

 

  
 


